
Fríggjadagin 15. september eru tvey 
ár síðani, at sitandi samgonga tók 
við landsins leiðslu. Tað merkir, at 
vit í seinasta lagi um sløk tvey ár 
aftur skulu á løgtingsval.

Hóskandi er tí at spyrja, hvussu 
nógv er komið burturúr hjá sam­
gonguni.

Vit høvdu væntað, at ein fiski­
vinnunýskipan var samtykt longu 
fyrsta árið. Hetta hevur verið stóra 
málið – og júst tað málið, sum und­
anfarna samgonga fekk nógvar 
ákoyringar fyri ikki at gera nakað 
við. Hesir tríggir stjórnarflokk­
arnir, sum nú sita, vóru so samd­
ir undan valinum, og vit veruliga 
høvdu roknað við, at hetta var eitt 
avgreiðslumál. Men tað var tað so 

ikki. Í skrivandi stund er málið bor­
ið í tingið, tó at vit ikki kenna inni­
haldið enn.

Pensjónsskipanin átti eisini fyri 
langari tíð síðani at verið avgreidd. 
Eisini hetta var eitt mál, sum funn­
ist var at undanfarnu samongu fyri 
ikki at fáa avgreitt. Og enn vita vit 
ikki, um hetta verður fuglur ella 
fiskur hjá sitandi samgongu.

Um dagarnar hoyrist stríð um 
íløgukarm hjá kommununum. 
Fíggjarmálaráðfrúan hevur boð­
að frá, at hon ætlar sær í tingið við 
lógaruppskoti um, hvussu ein felags 
karmur kann leggjast fyri íløgurnar 
hjá kommununum og landinum. 
Men tað er ikki fallið í góða jørð 
hjá borgarstjórum í Løgtinginum. 

Kristin Michelsen, borgarstjóri á 
Tvøroyri og løgtingsmaður fyri 
Javnaðarflokkin.

Tað tykir sum, at tað koma fleiri 
útmeldingar frá landsstýrisfólkum, 
sum verða skotnar niðuraftur av 
tingfólkum í meirilutanum. Og tað 
boðar ikki frá góðum samstarvslag.

Fiskivinnunýskipanin er legi­
timiteturin hjá samgonguni – og 
júst hetta málið er tað, sum hevur 
bundið samgonguna niður at kalla 
síðani byrjan. Málið hevur stóran 
týdning – og stóran hugsjónarlig­
an týdning eisini. Júst atgongdin 
til tilfeingið í sjónum er virðispoli­
tikkur á tann hátt, at tað snýr seg 
um at býta virðini í samfelagnum. 
Hetta er tað, sum skilir partarnar, 

og klárar samgongan ikki at loysa 
hendan knútin, so býður henni ikki 
bøtur.

Tí bíðar alt veruligt politiskt 
virksemi eftir eini loysn á hesum 
máli. Tá verður uttan iva lættari at 

fáa eina pensjónsnýskipan ígjøgn­
um, har teir hugsjónarligu mót­
setningarnir helst ikki eru so stórir 
longur. 

Málið um stjórnarskipanina er 
kanska meira til pynt. Men verður 
tað loyst, so kann tað broyta nógv í 
føroyskum politikki. 

Polariseringin millum samband 
og loysing sæst ikki í løtuni. Men 
hon kemur av og á – og hevur tá 
stóra ávirkan á føroyskan politikk.

Nú bíða vit bara eftir, um tað ber 
til at koma við veruligum loysnum.

Fiskivinnunýskipanin forðar 
eisini øðrum loysnum

veruligar loysnir á borðið

Leiðara-
skifti á 
Tvøroyri 

›

Leiðara-
skifti á
Tvøroyri 
Í sambandi við at Eydis Kjærbo hevur 
tikið við sum nýggjur leiðari á deildini 
á Tvøroyri, og leiðarin seinastu 29 árini, 
Bent Albinus, er farin í annað starv í 
bankanum, bjóða vit til almenna móttøku 
í BankNordik á Tvøroyri.

      Fríggjadagin 22. september  
      kl. 15.00–17.00. 

Øll eru hjartaliga vælkomin.


